
 زلزلہ مزاحم عمارتیں

 اینٹ کے مکانوں کو زلزلہ مزاحم بنانے کے اصول  (:۷باب )
 

( میں اینٹ کی دیواروں کے بارے میں عام معلومات دی گئی ہیں۔ہندوستان میں زیادہ ۵باب )

تر چھوٹے مکانات اینٹ کی دیواروں سے ہی بنائے جاتے ہیں۔اسُ باب میں یہ بات بیان کی 

اپنی لمبائی کی طرف سے تو مضبوط ہوتی ہیں،لیکن انُ کے سامنے یا  گئی تھی کہ دیواریں

پہلو کی سمت نسبتاً  کمزور رہتی ہیں۔اینٹ کی دیواروں کو اچھے قسم کے سامان )جیسے 

 confinedکہ سیمنٹ اور ریت( استعمال کرکے مضبوط فریم میں بنی دیوار  )

masonryار کے چاروں طرف ایک ٹائی بیم (جیسا بنایا جانا چاہیے۔یعنی ہر اینٹ کی دیو

(tie beam( اور ٹائی کالم )tie column ہونا چاہیے۔ہر منزل پر یہ بیم ساتھ والی چھت کے )

 ساتھ ہی ڈالنی چاہیے۔

اِن دیواروں کا استعمال ہم چھوٹے مکانوں ، جیسے کہ دو منزلہ عمارت میں کس طرح کریں؟ 

ے کہ اِن دیواروں کا مقصد مکان کے اندر سب سے پہلی دھیان میں رکھنے والی بات یہ  ہ

زلزلہ برداشت کرنے کی صلاحیت کو بڑھانا ہوتا ہے۔ اس لیے ہمیں درجِ ذیل چار اصولوں 

 پر عمل کرنا چاہیے:

 

ہر گھر میں کم از کم دو مضبوط دیواریں ایک سمت میں، اور دو مضبوط  .1

کے  دیواریں اسُ کے آمنے سامنے والی سمت میں ہونی چاہیے۔ زلزلے

دوران زمین ہر سمت میں ہلتی ہے، اس لیے مکان کا دونوں اہم افقی 

(horizontal( ۔ ۱( سمتوں میں مضبوط ہونا ضروری ہے )تصویر)دیکھیں )

( کے اصول پر confined masonryاگرچہ ہر دیوار کو محصور چنائی )

 بنایا جانا چاہیے، لیکن مضبوط دیواروں میں دروازے یا کھڑکیاں نہیں ہونی

( ۲چاہیے، کیونکہ اِن کی وجہ سے دیواریں کمزور ہو جاتی ہیں )تصویر )

دیکھیں(۔ اس کے علاوہ دیواروں کی موٹائی بھی مناسب ہونی چاہیے، تاکہ 

وہ پوری اونچائی تک دیواروں کا  وزن برداشت کرسکے۔ بہرحال، ہر 



ہونی فیصد  /۵۰مضبوط دیوار کی لمبائی، اسُ منزل کی اونچائی کا کم از کم 

( سے رجوع کیا 2011) Meliچاہیے۔ اس موضوع پر مزید تفصیل کے لیے 

 جا سکتا ہے۔

 
اس چھوٹے مکان میں دو مضبوط دیواریں )جنہیں ترچھی لکیروں سے دکھایا گیا ہے،   (:۱تصویر )

یعنی دائیں —اور جن میں دروازے یا کھڑکیاں بھی نہیں ہیں( زلزلے کے خلاف دونوں بنیادی سمتوں

 ے تحفظ فراہم کرتی ہیں۔س—بائیں اور آگے پیچھے کی طرف

 

  
(، ۲(، ٹائی کالم )۱( کی دیوار میں ٹائی بیم )Confined Masonryایک محصور چنائی )  (:۲تصویر )

( سمت میں دباؤ diagonal( کا مقابلہ ترچھی )۴( شامل ہیں۔ یہ دیواریں زلزلے )۳اور اینٹوں کی دیوار )



( کے ذریعے کرتی ہیں۔ آخرکار، زمین خود ہی عمارت کی بنیادوں کے ۶کالم میں تناؤ  )( اور ٹائی ۵)

( زلزلے کی طاقتوں کا مقابلہ کرتی ہے۔ اس vertical( )۸( اور عمودی )horizontal( )۷ذریعے، افقی )

( میں دیوار میں ایک دروازہ دکھایا گیا ہے، جس کی وجہ سے ترچھی سمت میں bتصویر کے حصے )

 وار کی زلزلہ برداشت کرنے کی صلاحیت متاثر ہوتی ہے۔دی

 

 مضبوط دیواریں پورے مکان کے اندر ہر سمت میں برابر  برابرتقسیم ہونی  .2

دیکھیں(۔ ایک سمت میں زیادہ دوُری پر بنائی گئی   (۳چاہیے )تصویر )

( twistingمتوازی دیواریں زلزلے کے دوران مکان میں ہونے والے مروڑ )

ٹی سے مقابلہ کرتی ہیں۔ دونوں اہم افقی سمتوں میں لمبی اور مو کا مضبوطی

ی دیواروں کا مناسب تعداد میں ہونا ضروری ہے۔ دیواروں کی لمبائی، موٹائ

ا اور تعداد کو مکان کے سائز اور اینٹوں کے معیار کی بنیاد پر طے کیا ج

 سکتا ہے۔

 
یکساں طور پر موجود ہیں۔ ایک سمت میں مضبوط دیواریں مکان کے ہر حصّے میں   (:۳تصویر )

واروں چار تو دوسری سمت میں تین دیواریں  زلزلے  کے اثرات کو روکنے کا کام  کرتی ہیں۔ ان تمام دی

 کا آپس میں ٹائی بیم کے ذریعے جُڑا ہونا ضروری ہے۔



ٹائی بیم دیواروں کے اوپری حصوں کو آپس میں جوڑنے کا کام  کرتی  ہیں۔  .3

( رکھتی ہے، بلکہ confineرف دیواروں کو ایک جگہ محدود )یہ بیم نہ ص

 دیواروں اور ٹائی کالم کو بھی آپس میں جوڑنے کا کام بھی کرتی ہیں۔

کسی ایک سمت کی مضبوط دیواریں بنیاد سے لے کر چھت تک مسلسل  .4

ہونی چاہییں۔ مثال کے طور پر کسی دو منزلہ عمارت میں دوسری منزل کی 

منزل کی مضبوط دیوار کے ٹھیک  اوپر ہونی چاہیے۔ مضبوط دیوار پہلی 

 اس کے علاوہ  دونوں منزلوں کی دیواریں  بھی ایک جیسی ہونی چاہیے۔

 

 اس سلسلۂ مضامین کے بارے میں:
مضامین کے اس  سلسلے میں زلزلوں اور عمارتوں پر انُ کے اثرات کا جائزہ لیا گیا ہے 

کرنے کے قابل بنانے کے طریقوں کو بھی سمجھایا اور ساتھ ہی مکانوں کو زلزلہ برداشت 

گیا ہے۔امید  ہے کہ اس کتاب سے مکان مالکان، تعمیراتی صنعت سے وابستہ پالیسی سازوں، 

نگران اداروں اور انجینئروں کو مدد ملے گی۔یہ مضامین بنیادی طور پر ورلڈ ہاؤسنگ 

اینڈریو چارلسن اور انُ کے (کے /http://www.world-housing.netانسائیکلوپیڈیا)

ساتھیوں کی کاوش ہیں۔ یہ علمی کام ارتھ کوئیک انجینئرنگ ریسرچ انسٹی 

(اور انٹرنیشنل ایسوسی ایشن آف ارتھ کوئیک /https://www.eeri.orgٹیوٹ)

(کے اشتراک اور سرپرستی میں انجام پایا ہے۔منیش /http://www.iaee.or.jpانجینئرنگ)

لزلے کی صورتِ حال کو مؤثر طور پر پیش کرنے کے لیے اصل کمار نے بھارت میں ز

اس مضمون کا ہندی سے ارُدو ترجمہ محمد مبشر  مضمون میں کچھ مناسب تبدیلیاں کی ہیں ۔

 احسن نے انجام دیا ہے، اور اس کی نظرِ ثانی محمد اسلم اور محمد عاصم نے کی ہے۔

